
ENTREVISTA A ANA VILA

1. Que significou para ti o teu primeiro poema en galego?

Dende fai anos sempre me gustou escribir e os poemas comecei a escribilos cando era
máis  noviña  e  tes  esa  amiga  ou  ese  amigo  que  che  din  que  lle  gusta  “fulanito  ou
menganito” (e se escribían frases nas portas dos baños) e a raíz de aí empecei a facer as
miñas. Víñame a rima e comecei a facer pequenos poemiñas. A maioría deles están en
casa de “sabe Dios quen”. 

Os meus para min empecei escribindo cousas para os meus pais, meu avó, despois cando
coñecín o que é meu marido tamén escribín poemas para el. Non buscaba a rima, segundo
saían así os escribía.

Para  min  escribilos  supón  unha  forma  de  deixar  algo  meu  no  papel…..  sobre  todo
decidinme un día a raíz da enfermidade do meu pai. Un día no hospital pensando e cando
cheguei a casa comenteillo o eu marido. Meu pai deixoume unha herdanza (a terra, a casa)
e a min gustaríame deixarlle algo o meu fillo (…) a parte do cariño e dos valores que lle
inculquei e dixen… pois un libro. 

Así  comecei  cos meus poemas,  algunha xente animoume, publiqueinos en Facebook e
amigos dicíanme que porqué non facía un libro.

Cando o libro estaba na imprenta estiven a punto de non presentalo, dábame un pouco
de medo. O lado de outros escritores, eu non me vía a altura deles. Non é que me sentira
menor  que eles senón que  me parecía  unha tontería  que os  meus libros  chegaran ó
público. 

O meu marido díxome… aínda que estean en caixas no baixo da casa fai os libros. Gracias
a el e o neno fixen o primeiro que é en castelán. Fixen 200 exemplares e vendéronse.

Fíxome moita ilusión facelo e foi unha cousa moi rápida porque meu pai estaba enfermo,
chamei a varios sitios e non me convencían as condición que esixían. Entón falei con unha
imprenta (A Voz da Verdade en Lugo) e dixéronme que sen problema. Pregunteilles se eu
enviábao como o tiña escrito podían telo “xa” e contestaron que si. 

Decidino en Nadal e presentouse o 8 de Marzo (o día da muller) que é o día do meu
cumpreanos. Quixen facelo así por ser unha data especial e meu pai aínda estaba “ben”.
Quería que el vira o libro antes de falecer. 

O  segundo  libro  Latexos  de  unha  Labrega  é  coma  unha  homenaxe  a  muller,
especialmente a muller gandeira, publiqueino en 2017

En cada un dos libros hai unha parte de min. 

2. Cantos libros escribiches, fálanos un pouco dos outros…

No 2018 publiquei un para nenos que inclúe debuxos para que os nenos podan colorear.
Nunha parte vai o poema e na outra folla o debuxo para que os nenos podan coloréalos e

os pais ou avós poidan lerllos… E coma unha homenaxe os avós, que son os que coidan
máis tempo os nenos.

Despois saquei no 2019 un que homenaxea as aldeas e a escritura a man.

O ano pasado con dúas amigas decidimos facer  un entre as tres que se titula A.M.A.
Escribímolo por separado e ningunha sabía o que escribira ningunha das outras dúas. é
unha mestura de poemas en galego e castelán.

3.Cal foi o motivo de apostar polo pastoreo e non pola gandería extensiva?

Meu avós tiñan vacas e, como a maioría da xente nesta zona case todo o mundo as tivo.
Na miña casa había 5 ou 6 vacas entón meu pai emigrou a Brasil e o enfermar a miña avoa
volveu. Era unha época na que comezou o “boom” de facer as granxas. Meu pai fixo unha
normaliña para sacar as vacas das cuadras da casa e lévaas de pastoreo.  Mentres, eu
traballaba  nun  almacén  de  materiais  de  construción  e  decidimos  traballar  fora  ou
atender a casa e decidimos volver para a casa.

A min gústame así porque nunca me gustaron os animais pechados, teñen que andar,
parar comer herba, unha flor no camiño…

Non me gustan as grandes explotacións  porque o haber moitas  explotacións de gran
tamaño acaparan todo. Esa é a miña opinión.

4. Resultouche fácil compaxinar a gandeiría ca túa faceta como escritora?

Non me resultou difícil compaxinala porque gracias a iso teño tempo para poder escribir.
Teño tempo de levar o meu fillo a música. Se traballara nun negocio no podo dicir  pola
tarde “levo o meu fillo a música”, hai horarios que cumprir. 

Estamos suxeitos no sentido de que a mañá e a noite hai que muxir e darlles de comer,
pero se un día están na corte porque imos visitar uns amigos ou o neno ten un concerto
non pasa nada.

A dificultade ven de estar nunha aldea e non poder facer determinadas cousas, temos de
todo  pero  hai  cuestións  que  nos  condicionan.  Agora  xa  collo  o  ordenador  aínda  que
Internet segue fallando a veces.

Eu intento ca poesía que cada un tome conciencia das cousas.

5. Participaches en varios certames poéticos como membro do xurado, Cal foi a túa
impresión neste papel?

Foi complicado, resultou máis fácil ser parte do xurado de Miss Vaca no Luar.
Recoñezo que hai moita categoría na poesía pero é moi difícil para min ler algún tipo de

poesías polo uso de palabras complexas, que dependendo do momento podo interpretalo
de forma distinta.

(…) Entón dis: “como as valoro”.  E algúns tipos de poesías que están escritos coma prosa
narrativa son moi difíciles de valorar.
Por  iso  as  veces  paseino  mal,  non  sei  valorar  a  historia  que  conta  ou  que  cría  que
intentaban transmitir, por iso facía un listado.

6. Pensaches en algún momento da túa traxectoria abandonar o rural e establecerte
nun entorno urbano?

Non, eu estiven fora estudiei en Lugo e en Vigo, logo casei e por esa razón estiven vivindo
fóra en Andorra e sei o que é vivir na cidade. Agora cando vou podo aguantar 3 días pero
despois angústiame. Se tivera que vivir na cidade faríao pero custaríame moito.

